Həkim məsləhət komissiyası(HMK)  və tibbi sosial  ekspert  komissiyası (TSEK)
Həkim məsləhət komissiyasının sədri 4 nəfərdən ibarətdir:sahə terapevti,şöbə müdiri və HMK katibi.Bundan başqa,baş həkimin inzibati təsərrüfat və iqtisadiyyat üzrə müavini də vardır ki,sonuncu poliklinikanın təminat və təchizat işlərinə rəhbərlik edir.Poliklinikada yanğın əleyhinə və təhlükəsizlik üzrə tədbirlər də,məhz bu müavinin səlahiyyətlərinə daxildir.
Səhiyyənin ilkin və ən əsas həlqəsi olan poliklinikada başlıca rolu sahə həkimləri oynayır.Sahə həkimi aşağıdakı vəzifələri yerinə yetirir:
· daxili xəstəliklərin diaqnostikası ,mülicəsi və profilaktikası;
· herontologiya və heriatriya məsələlərinin həlli;
· dispanserləşdirmə;
· həkim-əmək ekspertizası;
· reabilitasiya;
· sanator-kurort müalicəsi;
· uçot və hesabat sənədlərinin doldurulması və statistikanın təşkili;
· qadın sağlamlığı şöbəsi;
· uşaq sağlamlığı şöbəsi.
İndi isə sahə və ya ailə həkiminin yuxarıda göstərilmiş vəzifələrinin yerinə yetirilməsi səciyyəsini nəzərdən keçirək.
  Hər bir sahə terapevti özünün tibbi xidmət göstərdiyi ərazidə əhali arasında müalicə-profilaktik-sağlamlıq işləri görür.Belə ki,iş günü ərzində 52%-i poliklinikada xəstələrin qəbul edilməsində ,25%-i evlərə çağırışda,23% isə əllilliyə çıxan və ölən xəstələrin tibbi arayışlarının sənədləşməsində keçir.
   Tibbi-sosial ekspert komissiyası (TSEK) sahə və ya ailə həkiminin növbəti və sosial -tibbi əhəmiyyətli vəzifələrindən biridir.İnsanın əmək qabiliyyəti onun ictimai -faydalı əməklə məşğul olmağa imkan verən fiziki və psixi vəziyyətidir.Əmək qabiliyyətinin itirilməsi orqanizmin fiziki və ya psixi funksiyaların,xarici amillərin,o cümlədən,peşə və istehsalat şəraitinin təsiri altında və yaxud da daxili orqanların,oynaq -istinad sisteminin ,sinir və psixi sistemlərinin xəstəlikləri nəticəsində baş verir.Hazırda böyük əmək və istehsalat təcrübəsinə malik ahıl təqaüdçülərin əməklə məşğul olması tibbi-sosial ekspert komissiyalarından ,həm də onların müvafiq işlərlə təmin olunması haqqında tövsiyələrin hazırlanmasını tələb edir.Başqa sözlə,tibbi-sosial ekspert komissiyaları,Sosial Təminat Nazirliyinin tərkibində fəaliyyət göstərir,eyni zamanda əmək qabiliyyətinin,əlillik dərəcəsinin təyin olunması və işədüzəltmə,işlətəminetmə ilə məşğul olur.Onu da qeyd edək ki,xəstələrin və zərərçəkmişlərin əlillik dərəcəsini təyin etmək üçün tibbi-sosial ekspert komissiyaları mövcud diaqnozu tam və geniş şəkildə təsvir etməlidir.
